ԱՄՓՈՓԱԹԵՐԹ
«ՀՀ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ԱՊՐԻԼԻ 3-Ի ՆԻՍՏԻ N 13 ԱՐՁԱՆԱԳՐՈՒԹՅԱՆ 24-ՐԴ ԿԵՏՈՎ ՀԱՎԱՆՈՒԹՅԱՆ ԱՐԺԱՆԱՑԱԾ ԱՐՁԱՆԱԳՐԱՅԻՆ ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ»
 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԱՐՁԱՆԱԳՐԱՅԻՆ ՈՐՈՇՄԱՆ ՆԱԽԱԳԾԻ ԿԱՊԱԿՑՈՒԹՅԱՄԲ  ՇԱՀԱԳՐԳԻՌ ՆԱԽԱՐԱՐՈՒԹՅՈՒՆՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ ՎԵՐԱԲԵՐՅԱԼ 

Եզրակացություն
	
Կատարված
փոփոխությունները

	1. 
	ՀՀ ֆինանսների նախարարություն
01/83-3/11715-16
2016-04-08
	1. Նախագծի հավելվածով հաստատվող` Սևանա լճում իշխանի պաշարների վերականգման և ձկնաբուծության զարգացման 2016-2024թթ  համալիր ծրագրի նախագծով (այսուհետ` Համալիր ծրագիր) Աղյուսակ 4.2.-ով («Սևանի իշխան» ՓԲԸ-ի ֆինանսավորման աղբյուրները) և Աղյուսակ 4.3.-ով («Սևան Ակվա» ՓԲԸ-ի ֆինանսավորման աղբյուրները) ՀՀ պետական բյուջեից ֆինանսավորումները ներկայացված են 2014 և 2015 թվականներից սկսած: Մինչդեռ Համալիր ծրագրի N 1 հավելվածով (այսուհետ՝ Հավելված) տրված են միայն «Սևանի իշխան» և «Սևան Ակվա» ՓԲԸ-ների 2016-2024 թթ. ֆինանսական արդյունքների և դրամական հոսքերի կանխատեսումները: Այդ կապակցությամբ առաջարկում ենք լրամշակել ֆինանսական արդյունքների և դրամական հոսքերի հաշվարկները` ներառելով նաև 2014-2015թթ. Ժամանակահատվածի փաստացի արդյունքները:
	Չի  ընդունվել: 
	Ծրագրի Հավելված N 1-ը վերաբերում է 2016-2024 թվականների կանխատեսումներին, որի մեջ 2014-2015 թվականների փաստացի արդյունքները չեն կարող ներառվել: 

	2. 
	
	Միաժամանակ առաջարկում ենք Համալիր ծրագրի N 1 հավելվածում «Սևանի իշխան» և «Սևան Ակվա» ՓԲԸ-ների ֆինանսական արդյունքների և դրամական հոսքերի հաշվարկների հետ միասին ներկայացնել նաև Սևանի իշխանի պաշարների վերականգնման և ձկնաբուծության զարգացման հիմնադրամի (այսուհետ` Հիմնադրամ) ֆինանսական արդյունքների և դրամական հոսքերի հաշվարկները:
	Չի  ընդունվել:

	Ծրագրում ներկայացված են Հիմնադրամի 2016-2024 թվականի դրամական մուտքերի կանխատոսումները, իսկ դրամական ելքերի ցուցանիշները առկա չեն, քանի որ յուրաքանչյուր տարվա համար հաստատվում են Հիմնադրամի Հոգաբարձուների խորհրդի կողմից և ենթարկվում են անկախ աուդիտի, որը օրենքով սահմանված կարգով հրապարակվում է:

	3. 
	
	2. Առաջարկում ենք Համալիր ծրագրի 3.6 կետի («Սևանի իշխանի պաշարների վերականգնման և ձկնաբուծության զարգացման հիմնադրամ») 2-րդ ենթակետի առաջին պարբերությունում ամրագրված «Սևանա լճի հիմնախնդիրների լուծումը» բառերը փոխարինել «Սևանա լճի հիմնախնդիրների լուծմանն աջակցություն» բառերով, քանի որ Հիմնադրամի գործառույթները ամբողջությամբ հանդիսանում են աջակցության գործառույթներ:
	Ընդունվել է:
	Ծրագրում իրականացվել է համապատասխան փոփոխություն:

	4. 
	
	Համալիր ծրագրի Աղյուսակ 4.3-ի («Սևան Ակվա» ՓԲԸ-ի ֆինանսավորման աղբյուրները) «2016» տողի «Հիմնադրամի կողմից կանոնադրական կապիտալի համալրում (պետական բյուջեի միջոցներից)» սյունակում և Հավելվածի Աղյուսակ 1.4-ի («Սևան Ակվա» ՓԲԸ-ի 2016-2024 թթ. դրամական հոսքերի կանխատեսում) «Ֆինանսական գործունեությունից» մասի «Կանոնադրական կապիտալի ավելացում» տողի «2016» սյունակում նշված ցուցանիշները (համապատասխանաբար՝ 869 մլն դրամ և 845 մլն դրամ) հստակեցման կարիք ունեն:
	Ընդունվել է 

	Ծրագրում իրականացվել է համապատասխան փոփոխություն:


	5. 
	ՀՀ արդարադատության նախարարություն
01/14/4148-16
2016-04-11
	Որոշման նախագիծն (այսուհետ՝ նախագիծ) անհրաժեշտ է համապատասխանեցնել ՀՀ կառավարության 2015 թվականի հունվարի 22-ի նիստի N 2 արձանագրային որոշմամբ հավանության արժանացած «Հայեցակարգերի, ռազմավարությունների, ծրագրերի կազմման մեթոդական ուղեցույցի» 13-րդ կետի պահանջներին, համաձայն որոնց՝ ծրագրում նշվում են միջոցառման անվանումը, նպատակը, խնդիրը և կոնկրետ ոլորտում իրականացվելիք միջոցառման նկարագիրը, կոնկրետ ոլորտում միջոցառման կատարման համար պատասխանատու մարմնի (համակատարողների) անվանումը, միջոցառման կատարման ժամկետները և ֆինանսավորման աղբյուրը: Այդ առումով նախագծում, որպես առանձին կետ, անհրաժեշտ է նախատեսել հանձնարարական, որի համաձայն՝ ՀՀ կառավարության արձանագրային որոշումն ուժի մեջ մտնելուց հետո համապատասխան նախարարը ՀՀ կառավարություն պետք է ներկայացնի հիշյալ որոշման կատարումն ապահովող միջոցառումների ցանկ, որում կներառվեն վերը նշված դրույթները:
	Չի ընդունվել: 

	Ծրագրով ՀՀ կառավարության 2015 թվականի հունվարի 22-ի նիստի N 2 արձանագրային որոշման 13-րդ կետի ի դրույթները ամբողջությամբ սահմանված են: Ծրագրի կատարումն ապահովող այլ միջոցառումների իրականացում պետական կառավարման մարմինների կողմից սույն որոշմամբ նախատեսված չէ, և  յուրաքանչյուր տարվա իրականացվող միջոցառումները հաստատվում են Հիմնադրամի Հոգաբարձուների խորհրդի կողմից:

	6. 
	
	2.Նախագիծն անհրաժեշտ է համաձայնեցնել Հայաստանի Հանրապետության ֆինանսների նախարարության և Հայաստանի Հանրապետության բնապահպանության նախարարության հետ:
	Ընդունվել է: 
	

	7. 
	ՀՀ բնապահպանության նախարարություն
	ՀՀ կառավարության արձանագրային որոշման նախագծի վերաբերյալ առաջարկություններ և առարկություններ չունի:
Միաժամանակ հայտնում եմ, որ համաձայն <<Շրջակա միջավայրի վրա ազդեցության գնահատման և փորձաքննության մասին>> ՀՀ օրենքի 14-րդ հոդվածի 6-րդ մասի 4-րդ կետի <<ա>> պարբերության և 14-րդ հոդվածի 8-րդ մասի ձկնաբուծական տնտեսությունների ստեղծումը բնության հատուկ պահպանվող տարածքներում ենթակա են շրջակա միջավայրի վրա ազդեցության գնահատման և փորձաքննության:

	
	 Ընդունվել է ի
  գիտություն

